
INFORME DE FISCALIZACIÓN SOBRE EL AYUNTAMIENTO DE PAMPLONA.- EJERCICIO 2005


Iruñeko Udala

(2005eko ekitaldia)
2007ko ekaina

 TOC \h \z \t "atitulo1;1;atitulo2;2" I. Sarrera

Nafarroako Comptos Ganberak Iruñeko Udalaren 2005eko ekitaldiko jarduera finantzarioaren erregulartasunari buruzko auditoria egin du. 

Halaber, Aralar parlamentu-taldearen ekimenez Nafarroako Parlamentuko Eledunen Batzarrak eginiko eskaria betez, txosten bat egin da Gazteluko Plazako aparkalekuari buruzko deuseztapen-epaiek Iruñeko Udalarentzat izan dituzten ondorio ekonomikoei buruz.


Bi lan horiek Comptos Ganberak 2006rako onetsi zuen fiskalizazioko urteko programan sartu ziren, eta auditoriako lau teknikarik eta auditore batek osaturiko talde batek egin zituen, betiere Comptos Ganberako zerbitzu juridiko, informatiko eta administratiboen laguntzarekin.

Txostenak bi zati ditu: lehenbizikoan, udalaren 2005eko ekitaldiko kontu orokorraren erregulartasunari buruzko auditoria bat biltzen da; bigarrenean, berriz, Gazteluko Plazako aparkalekuaren emakidari buruz Parlamentuak eginiko eskariari dagokion lana dago.

Fiskalizazio txostenari 2005eko ekitaldiko urteko kontu bateratuen oroitidazkia erantsi diogu, udalak eginikoa.

Halaber, alkate andreak ganbera honek eginiko txostenari buruz egin dituen iruzkinak erantsi ditugu.

Lan hau egitean emandako laguntza eskertzen diegu Udaleko eta haren menpeko erakunde autonomoetako langileei.

Lehen zatia:

Iruñeko Udalaren 2005eko ekitaldiko kontu orokorraren erregulartasunari buruzko auditoria

behin-behineko txostenari buruz Iruñeko udaleko alkateak egindako iruzkinak
1Iruñeko Udalaren urteko kontu bateratuen oroitidazkia, 2005eko abenduaren 31ri dagokiona




 TOC \h \z \t "atitulo1;1;atitulo2;2" I. Udalari buruzko datu orokorrak eta arauak

I.1. Udalari buruzko datu orokorrak. 

Iruñeko Udalak, 2005eko urtarrilaren 1ean, 193.328 zuzenbideko biztanle zituen, erroldako datuen arabera. 23,55 Km2ko azalera dauka.

Udalaren antolamendua, besteak beste, beharrezkoak diren ondoko organoek osatuta dago: Osoko Bilkura, zeina ordezkaritza politiko gorenaren organoa baita, Tokiko Gobernu Batzarra eta Alkatea.


Iruñeko Udalaren zerbitzu administratiboak, alkatearen goi zuzendaritzaren pean daudenak, honako unitatetan daude egituraturik:

· Alkatetza Kabinetea.

· Gerentzia bat, udal alorren funtzionamendua zuzentzen eta koordinatzen duena.

· Zerbitzu administratiboen hamabi alor. 

Alorrak zinegotzi baten ardurapean daude, eta haien zuzendari bat eta idazkari tekniko bat dauzkate, biak zuzenean izendatuak, Alkatetzaren Kabinetearekin gertatzen den bezala. 


Udalak, zerbitzu publikoak kudeatzeko, ondoko enteak sortu ditu:

· Erakunde autonomoak:

Udalaren Haur Eskolak: Haur eskolen zerbitzuaren kudeaketa.

Hirigintzako Udal Gerentzia: Iruñeko udalerriaren hirigintza kudeaketa.

· Merkataritza sozietateak


Udalak udal enpresa publikoetan duen partaidetza eta enpresa horiek emandako zerbitzu publikoak ondoko taulan ageri dira:

	Enpresa
	Partehartzearen %
	Sozietatearen helburua

	Comiruña, S.A.
	100
	Txikizkako merkatuak

	Pamplona Centro Histórico S.A.
	100
	Hirigune historikoaren hirigintza

	Animsa, S.A.
	      78,06
	Udal informatika.

	Mercairuña, S.A.
	 51
	Handizkako merkatuak

	Pamplona Convention Bureau, S.L.
	 30
	Biltzarren kudeaketa


Udalak honako fundazioak dauzka:

· Gayarre Antzokiaren Fundazioa, Gayarre antzokia kudeatzeko eta administratzeko.

· Erruki Etxearen Fundazioa, hirugarren adinekoentzako laguntza emateko.

Iruñeko Udalaren eta haren menpeko erakundeen osaketa ondoko irudian ageri dena da.

[image: image1.png][image: image2.png]


[image: image3.png]










Honakoak dira entitate horien guztien datu ekonomiko nagusiak 2005eko ekitaldiaren itxieran:

· Administrazio publikoaren arloa:

Euroak, milakotan

	
	Aitorturiko eskubideak
	Aitorturiko betebeharrak

	Udala
	215.951
	192.714

	Hirigintza Gerentzia
	11.499
	15.382

	Haur eskolak
	6.506
	6.421

	Guztizkoa, bateratua
	225.691
	206.252


· Merkataritza sozietateak

	Enpresak
	Dirusarrera
	Gastuak
	Ekitaldiko emaitzak

	Comiruña, S.A.
	443
	406
	37

	Mercairuña, S.A.
	1.311
	1.137
	174

	ANIMSA
	6.515
	6.318
	197

	Pamplona Centro Histórico S.A
	406
	395
	11

	Pamplona Convention Bureau, S.L.
	0,06
	173
	-173


· Fundazioak:

	
	Dirusarrerak
	Gastuak
	Ekitaldiko emaitzak

	Gayarre Antzokia
	2.019
	2.006
	13

	Erruki Etxea
	16.335
	14.689
	1.646


Kanpoko auditoreek Iruñeko Udalaren erakunde autonomoen, enpresa publikoen eta  fundazioen 2005eko ekitaldiko kontuen auditoria egin dute. 

Iruñeko Udalak, Nafarroako Gobernuarekin batera, Nafarroako Su-itzaltze eta Salbamendu Zerbitzuko Partzuergoa osatu zuen, su-itzaltzearen zerbitzu publikoa emateko.

Udala sarturik dago Iruñerriko Mankomunitatean, eta haren bidez kudeatzen ditu uraren ziklo integralaren zerbitzuak (goi presioko ur hornidura eta beheko presioko saneamendua), hiri hondakin solidoen tratamendukoak eta hiri garraiokoak.

I.2. Araudia

2005ean zehar Iruñeko Udalak bete beharreko oinarrizko araudia nagusiki honako lege eta erregelamendu hauek osatzen dute:

· Toki esparruko araubide eta administrazioaren eta araubide ekonomiko, aurrekontuetako eta kontabilitatekoaren esparruan honakoak dira aplikatzekoak:

Apirilaren 2ko 7/1985 Legea, toki araubidearen oinarriak arautzen dituena.

Iruñeko Udalari antolaketa arloan aplikatuko zaion araubidea izanen da Toki araubideko oinarriak arautzen dituen apirilaren 2ko 7/1985 Legeko X. tituluan, populazio handiko udalen antolaketa araubidea, ezarrita dagoena, Nafarroako toki administrazioari buruzko uztailaren 2ko 6/1990 Foru Legearen ondoriozko berezitasunak erantsita.

Uztailaren 2ko 6/1990 Foru Legea, Nafarroako Toki Administrazioari buruzkoa, eta hori aldatzen duten foru legeak.

Martxoaren 10eko 2/1995 Foru Legea, Nafarroako toki ogasunei buruzkoa, eta hori aldatzen duten foru legeak.

Abenduaren 2ko 16/1997 Foru Legea, Iruñeko Hiriburutza Agiria ezartzen duena.

Nafarroako toki administrazioarentzako aurrekontu eta gastu publikoari, aurrekontu egiturari eta kontabilitate instrukzio sinplifikatuari buruzko 1998ko irailaren 21eko 270, 271 eta 273 Foru Dekretuak, hurrenez hurren.

Kontabilitate publikoaren plan orokorra, toki administrazioari egokitua, Ekonomia eta Ogasun Ministerioak 1990eko uztailaren 17ko aginduaz onetsitakoa. 

· Administrazio kontratazioaren arloan, Nafarroako administrazioen kontratuei buruzko ekainaren 16ko 10/1998 Foru Legea.

· Langileen arloan, abuztuaren 30eko 251/1993 Legegintzako Foru Dekretua, Nafarroako administrazio publikoen zerbitzuko langileen estatutuaren testu bategina onesten duena, bai eta haiek garatzeko xedapenak.

· Hirigintzaren arloan, Lurralde antolamenduari eta hirigintzari buruzko abenduaren 20ko 35/2002 Foru Legea.

· Udalaren jarduera ekonomiko eta finantzarioa 2005eko aurrekontuaren betetze-oinarrien menpean dago, bai eta udalak ordainarazten dituen tasa eta prezio publikoak arautzen dituzten ordenantza eta erabakien menpean are.  

II. Helburua

Nafarroako toki administrazioari buruzko uztailaren 2ko 6/1990 Foru Legeari, Nafarroako toki ogasunei buruzko martxoaren 10eko 2/1995 Foru Legeari eta Kontuen Ganbara arautzen duen abenduaren 20ko 19/1984 Foru Legeari jarraituz, udalaren 2005eko ekitaldiaren kudeaketa ekonomiko-finantzarioaren fiskalizazioa egin dugu. 

Lanaren xedea da gure iritzia ematea hurrengo gaiei buruz:

a) Ea Udalaren 2005eko ekitaldiko Kontu Orokorrak ondarearen, egoera ekonomiko-finantzarioaren, aurrekontuaren likidazioaren eta 2005eko abenduaren 31ko emaitza ekonomikoaren irudi zehatza ematen duen, aplikatzekoak diren kontabilitate-printzipio eta –arauen arabera.

b) Legeen betetzea udalak 2005eko ekitaldian garaturiko jarduera ekonomiko-finantzarioan.

c) Udalaren eta haren menpeko erakunde autonomoen 2005eko abenduaren 31ko finantza-egoera bateratua.

d) Egin zuen azken fiskalizazio-txostenean, zeina 2004ko ekitaldiari buruzkoa baita, Comptos Ganbera honek eman zituen gomendioak bete diren.

III. Lanaren norainokoa eta mugak

Fiskalizazioaren norainokoa udalaren 2005eko ekitaldiko kontu orokorrera heltzen da, hartan sartzen baitira aurrekontuaren likidazio espedientea, ekonomia eta ondare egoeraren eta finantza-egoeraren espedientea eta eranskinak.

Gure lanak ez zuen bere barnean hartu udalaren erakunde autonomoen eta enpresa publikoen 2005eko ekitaldiko urteroko kontuen auditoria; kontu horien auditoria egin dute kanpoko profesional batzuek, udaleko kontu-hartzailetzari dagokion finantza-kontrola gauzatuz. 
Aipaturiko udal entitateei buruzko txosten honetan adierazten dugun iritzia oinarriturik dago, soil-soilik, kanpoko profesional horiek adierazitako iritzian.

Iritziaren atalean ez dugu sartu udal fundazioen auditoriaren emaitza, zeren eta haien finantzen egoera-orriak, udalak aurkeztutako kontu-espedientean sartutakoak, ez baitira toki entitatearen kontu orokorreko zatia, aplikatzekoa den araudiari jarraikiz.

Fiskalizazioa gauzatu da udalaren barne kontrolaren eta aurrekontuko gastuen eta dirusarreren eta udaleko balantzeko ondare-kontuen lagin baten azterketa eginez; horretarako, hautaketa-probak egin dira eta beharrezkotzat jo diren auditoriako teknikak baliatu dira.
Udalaren kontu orokorra osatzen duten kontabilitateko egoera-orrien edukia eta elkarrekiko bat-etortzea egiaztatu ditugu.

Udaleko eta bere erakunde autonomo eta enpresa publikoetako datu bateratuak aztertu ditugu; hain zuzen ere, udalak aurkeztutako urteroko kontu bateratuen oroitidazkian sartuta daudenetakoak.
Gure lanaren barrenean ez dugu sartu baliabideen kudeaketan erdietsitako efizientzia, ekonomia eta eraginkortasunaren ebaluaziorik, ez baitago adierazlerik udalak gauzaturiko programa eta jardueretan ezarritako helburuen betetze-maila neurtu ahal izateko. Dena den, txosten honetan jaso ditugu auditorian detektatutako zenbait alderdi, udal baliabideen kudeaketaren efizientzia, ekonomia eta eraginkortasunaren gain eragiten dutenak.
Lana egin da Espainiako Estatuko Kanpo Kontroleko Organo Publikoen Koordinazio Batzordeak onetsiriko fiskalizazio printzipioei eta arauei jarraituz, zeinak Comptos Ganberak bere fiskalizazio-eskuliburuan garatu baititu.

IV. Iritzia

Egin dugun lanaren norainokoarekin bat, udalaren 2005eko ekitaldiko kontu orokorra aztertu dugu. Udalaren erantzukizuna da kontuaren prestaketa eta edukia. Haren erakunde autonomoei eta enpresa publikoei buruzko auditoria-txostenak ere, aipaturiko ekitaldikoak direnak, aztertu ditugu. 

Gure jarduketaren ondorioz, ondoko iritziak dauzkagu:

IV.1. Udalaren kontu orokorra

Alde batera utzirik udal montepioari atxikitako funtzionarioen pentsio-eredu indardunen ondoriozko betebehar aktuarialak zenbatetsi ez izanari dagokion salbuespenaren ondorioak, udalaren 2005eko ekitaldiko kontu orokorrak irudi zehatza agertzen du, muntadunak diren alderdi guztietan, 2005eko abenduaren 31ko ondareari eta egoera finantzarioari, 2005eko ekitaldiko aurrekontuaren likidazioari eta egun horretako emaitza ekonomiko eta ondarezkoari buruz, eta beharrezkoa eta nahikoa den informazioa biltzen du hori egokiro interpretatu eta ulertzeko, aplikatzekoak diren kontabilitate publikoko printzipio eta arauei jarraituz. 

IV.2 Legezkotasuna

Oro har, 2005eko ekitaldian zehar, udalaren jarduera ekonomiko-finantzarioa legezkotasun-printzipioari jarraituz egin da.

IV.3 Partaidetza nagusia udalarena daukaten erakunde autonomo eta enpresa publikoak

2005eko ekitaldiari dagozkion urteroko kontuei buruzko iritzia

Kanpoko profesional independenteen aburuz, "Iruñeko Udalaren haur eskolak" eta "Iruñeko Udaleko Hirigintza Gerentzia" erakunde autonomoetako eta "Mercados Centrales de abastecimiento de Pamplona, Mercairuña S.A.", "Comercio Minoristas de Pamplona S.A.", "Asociación Navarra de Informática Municipal S.A." eta "Pamplona Centro Histórico , S.A."
 enpresa publikoetako 2005eko ekitaldiari dagozkion urteroko kontuek ongi islatzen dute alderdirik behinenetan 2005eko abenduaren 31n zegoen ondarearen eta finantza egoeraren irudi zehatza, bai eta, erakunde autonomoen kasuan, egun horretan bukatu zen urteko ekitaldian eginiko eragiketengatik izandako emaitzak eta aurrekontu-likidazioa, eta egokiro interpretatu eta ulertzeko beharrezkoa eta nahikoa den informazioa biltzen dute, guztiok onartuak diren kontabilitate printzipio eta arauei jarraituz eta aurreko ekitaldian aplikaturikoen ildo beretik.

Legezkotasunaren betetzeari buruzko iritzia

Kanpo-profesional independenteen iritziz, "Iruñeko Udalaren haur eskolak" eta "Iruñeko Udaleko Hirigintza Gerentzia" erakunde autonomoen jarduera ekonomiko eta finantzarioa, bai eta "Mercados Centrales de abastecimiento de Pamplona, Mercairuña, S.A." "Asociación Navarra de Informática Municipal S.A.", "Comercio Minoristas de Pamplona S.A." eta "Pamplona Centro Histórico S.A." enpresa publikoena ere, oro har legezkotasun-printzipioaren arabera garatu da 2005. urtean.

IV.4. 2005eko abenduaren 31ko egoera ekonomiko eta finantzarioa

Udalaren eta bere erakunde autonomoen kontu bateratuetatik ateratzen diren emaitza eta adierazle nagusiak hauexek dira:

(Euroak, milioitan)

	
	2005
	2004
	2003 

	Aitorturiko eskubideak, guztira
	225,70
	185,52
	172,71

	Aitorturiko betebeharrak, guztira
	206,25
	181,76
	191,91

	Aurrekontu-emaitza doitua
	-5,1
	3,3
	-2,8

	Inbertsioak eta kapital transferentzietako gastuak 
	63,51
	49,25
	59,50

	Dirusarrera arruntak
	148,48
	138,14
	137,45

	Funtzionamendu gastuak
	136,05
	126,39
	123,61

	Aurrezki gordina
	12,43
	11,75
	13,84

	Finantza-karga
	4,99
	2,94
	7,36

	Zorpetze-maila
	3,36%
	2,13%
	5,35%

	Zorpetze-muga
	8,37%
	8,51%
	10,07%

	Zorpetze ahalmena (aurrezki garbia/dirusarrera arruntak)
	5,01%
	6,37%
	4,72%

	Zor bizia
	49,6
	50,9
	32,9

	Diruzaintza-gerakina, orotara
	77,3
	51
	45,5

	Gastu orokorretarako diruzaintza-gerakina
	-5,3
	3,2
	-2,1


Udalaren eta bere erakunde autonomoen aurrezki gordin bateratua, 2005eko abenduaren 31n, 12 milioi eurokoa da; alegia, aurreko ekitaldian baino ehuneko 5,79 gehiagokoa.

Zorpetze-maila bateratua dirusarrera arrunten ehuneko 3,36koa da, eta zorpetze-ahalmena, suertatu denez, haien ehuneko 5ekoa da; alegia, 2004ko ekitaldikoa baino ehuneko bat gutxiagokoa.

2005ean kontabilizatu zen Nafarroako Gobernuak aurreko ekitaldian emandako bi milioi euroko diru-aurrerakinaren amortizazioa, eta horrek azaltzen ditu 2005eko finantza-kargaren gorakada eta zorpetze-ahalmenaren beherakada, 2004ko ekitaldiarekin alderatuz gero.

Zor bizia, bere osotasunean, udalari dagokio. 

Gastu orokorretarako 2005eko diruzaintza-gerakina, zeina kalkulatua baita inbertsioen finantzaketari loturiko baliabideak kenduz guztizko diruzaintza-gerakinetik, negatiboa izan da, 5,3 milioi eurokoa. Zenbateko negatibo horrek jatorria dauka egin diren eta kontabilitatearen ikuspegitik inolako finantzaketarik egotzi ez zaien inbertsio batzuetan. 2005eko ekitaldia ixtean, udalak bazeuzkan lursailak besterentzearen ondoriozko baliabideak, inbertsioak finantzatzeari loturik ez zeudenak. Dirusarrera horiek erabili behar dira Lurraldearen antolamendu eta hirigintzari buruzko 35/2002 Foru Legean ezarritako helburuetarako. 

2006ko abenduaren 21eko osoko bilkuran erabaki zen loturiko baliabideen ondoriozko 2005eko abenduaren 12ko diruzaintza-gerakina erabiltzea 2005eko gastu orokorretarako diruzaintza-gerakina finantzatzeko. 


Iruñeko Udalak finantzaketa-araubide berezia aitortua dauka, Nafarroako Gobernuarekin 1997an izenpetutako hiriburutza agiriaren ondorioz. Hortik eratorri zen, 2005eko ekitaldian, 15,65 milioi euroko ekarpen ekonomiko bat. 

IV.5 2004ko ekitaldiari buruzko auditoriako gomendioen betetzea

2004ko ekitaldiari buruzko honako gomendio hauek bete direla egiaztatu ahal izan da:

·  Kontratu-esleipenetan preziorik baxuena aintzat hartzea, batez besteko eskaintzaren ordez.
· Azterturiko laginean, udalak emandako dirulaguntzetarako deialdiak behar bezala izapidatzea.

Comptos Ganberak Iruñeko Udalari eta haren menpeko entitateei buruz 2004ko ekitaldiari dagokionez eginiko auditorian adierazitako gainerako gomendioek indarrean diraute. Gomendio horiek jasota daude horri buruz egin zen txostenean.

V. Iruzkinak, ondorioak eta gomendioak

Atal honetan jaso ditugu 2005eko ekitaldian eginiko fiskalizazio-lanaren ondorio eta iruzkin aipagarrienak, bai eta Comptos Ganberak udal kudeaketako zenbait alderdiri buruz eginiko azterketan adierazitako gomendioak ere, auditoriako iritziaren osagarri.

V.1. Aurrekontu orokorra eta kontu orokorra

Udalak 2005. urterako izandako aurrekontuak aurreikusten ditu udal alor bakoitzari esleituriko programak, eta ekitaldian azpiprogrametarako ezarritako berariazko helburuak, horiei loturiko giza baliabideak eta azpiprograma bakoitzaren guztizko kostu ekonomikoa. Aurreikusitako helburuen betetze-maila neurtzeko adierazlerik ez da zehaztu.

Udalak ez du aurkeztu, 2005eko ekitaldiko aurrekontu orokorrarekin batera, inbertsio-plana, ez eta lau urteko eperako berorren finantzaketa-programak ere. Inbertsio-plana borondatezkoa da udalarentzat, eta lau urteko epean egin nahi diren inbertsio-proiektu guztiak jaso behar ditu.

Horri dagokionez, 2005eko ekitaldiko aurrekontuei buruz kontu-hartzailetzak eginiko txostenean adierazten da ez dagoela inbertsio bakoitzerako aurreikusitako betetze-aldiari buruzko xehetasunik, egiaztatzen duenik aurrekontuko aurreikuspenak betetze-plan horren araberakoak direnik, 270/1998 Foru Dekretuko 7. eta 12. artikuluetan ezarritakoari jarraikiz, zeinek arautzen baitituzte ekitaldian egin beharreko inbertsioak, bai eta inbertsio-planak eta haietako lau urteko finantzaketa-programak.

Udaleko diruzaintza-gerakinaren kalkuluan 936.821 euroko zenbatekoa deskontatu da, jasotako gordailu eta fidantzen ehuneko 30ari dagokiona, kopuru hori itzuliko ez dela jotzen baita. Deskontu hori ez dago legean jasota. 

Hona gure gomendioak:

· Adierazleak ezartzea, ekitaldian onetsitako aurrekontu-programetan ezarritako helburuen betetze-maila neurtze aldera.

· Inbertsio-planak eta haien lau urteko finantzaketa-programak prestatu eta Osoko Bilkurari aurkeztea, ekitaldiko aurrekontuarekin batera. Ekitaldi bateko inbertsioek, aurrekontuko inbertsioen eranskinean zehazturikoak, lau urteko plan horren araberakoak izan behar dute.

· Diruzaintzako gerakina kalkulatu behar da 272/1998 Foru Dekretuan ezarritako irizpideei jarraikiz. Betiere, gordailu eta fidantzen kontua aztertu eta erregularizatu behar da.

V.2. Udalaren kontu-hartzailetza

Udalaren kontu-hartzailetzaren eginkizunetan sartuta daude udalaren, erakunde autonomoen eta udal merkataritza-sozietateen kudeaketa ekonomikoaren gaineko barne-ekontrola egikaritzea, eginkizun horrek dituen hiru alderdietatik: kontu-hartzailetza, kontrol finantzarioa eta eraginkortasunaren gaineko kontrola.

Udalaren kontu-hartzailetzako unitateak ez ditu eginkizun horiek egiten legediak ezarritako zabaltasun guztiaz. Ildo horretatik, kontu-hartzailetzatik adierazi dutenez, eskueran dituzten giza baliabideen eskastasunaren ondorioz (kontu-hartzaile bat, eskuordeturiko hiru kontu-hartzaile eta maila ertaineko administrazio-teknikari bat), ezin dute beren gain hartu barne-kontroleko eginkizun guztiak betetzea eta, beraz, jarduteko lehentasunak ezartzera behartuta egoten dira, fiskalizatu beharreko egitate ekonomikoei eta arloei dagokienez.

Udalaren kontu-hartzailetzak 2005ean eginiko barne-kontrolak bere baitan hartu zituen, besteak beste, honako jarduketa hauek:

· Aurretiazko gastu-fiskalizazio mugatua, langileria-gastuena izan ezik. Horrek berarekin ekartzen du behar bezalako eta behar adinako kreditua ote dagoen egiaztatzea eta hori organo eskudun batek onestea, bai eta beste gauza batzuk egiaztatzea, hala nola betekizun ugari, kontu-hartzailetzak azterturiko gastuari buruzkoak.

· Ordainketa-aginduaren gaineko fiskalizazioa. Honakoan datza: ordainketa-aginduak aitorturiko betebeharren araberakoak direla egiaztatzea. 

Kontu-hartzailetzak udalaren kudeaketa ekonomikoari buruzko irizpena eman zuen, legediak ezarritako kasuetan, eta horretarako, besteak beste, ekitaldiko aurrekontuei, horien likidazioari, kontu orokorrari, aurrekontu-aldaketei eta itundutako kredituei buruzko txostenak egin zituen.

Udalaren erakunde autonomoen eta enpresa publikoen gaineko kontrol finantzarioa egin zen kanpoko auditoreei eginarazitako auditoria finantzarioen bitartez.

Udaleko kontu-hartzailetzak barne-kontroleko eginkizunak bete ahal izan ditzan Toki Ogasunei buruzko Foru Legeak ezarritako zabaltasun guztiaz eta aurrekontu-betetzearen oinarriei jarraikiz, hona gomendatzen duguna:

· "A posteriori" egin beharreko kontu-hartzailetza eginkizunaren edukia eta norainokoa ezartzea, horretarako finkatuz zein diren aldez aurretik fiskalizaturiko gastuen lagin adierazkor bat hautatzeko irizpideak, bai eta horiei buruz egiaztatu beharreko alderdiak ere.

· Erabateko fiskalizazio horren ondorioei buruzko idatzizko txostena egitea eta Osoko Bilkurari igortzea, horren jakinaren gainean egon dadin.

· Barne-kontroleko eginkizunak betetzea udaleko dirusarrerei dagokienez. Eginkizun horiek izanen dira, betetzearen oinarrietan ezartzen denez, kontabilitateko idazpenak egitea, eskubide-aitorpenen kasuan, bai eta geroago lagin baten gaineko egiaztapen-jarduketak egitea ere.

· Erakunde autonomoen kontu-hartzailetza eginkizuna zehaztea eta ezarritako moduan gauzatzea, bai eta erakunde autonomoen eta enpresa publikoen eraginkortasunaren gaineko kontrola ere.

V.3. Udalaren antolaketa

Honakoa egiaztatu da:

· Udalak 1998an onetsi zuela bere erregelamendu organikoa, eta administrazio-antolaketari buruzko erregelamendua, berriz, 2003an.  Erregelamendu organikoa ez da egokitu toki araubideko oinarriei buruzko legediak populazio handiko udalerrietarako ezarritako antolaketa-egiturara.
· Alor guztiek ez dute egiten beren jardueren oroitidazkirik.

· Jarduketa eta udaleko informatikako programa batzuen kasuan, ez da agertzen prozedura-eskulibururik dagoenik, edo daudenak eguneratu gabe daude. 

· Ekonomia alorreko kontabilitate-departamentuari dagokionez, egiaztatu ahal izan da, kontabilitate-modulu batzuei dagokienez, hala nola gastu-proiektuak, atxikitako baliabideak eta kreditu-gerakinak, kontabilitateko aplikazio informatikotik lorturiko informazioa ez dela zuzena, eta era berean, kontabilitate-legediak ezarritako baldintzak ere ez dituela betetzen.

· Nolabaiteko deskoordinazioa nabaritu da udaleko alor batzuen eta kontabilitate eta diruzaintza departamentuen artean. Horren zergatia da departamentu horiei ez zaizkiela jakinarazi alorrek emandako zerbitzuekin zerikusia daukaten eragiketa eta egitate ekonomiko guztiak.

Hona gure gomendioak:

· Udalaren erregelamendu organikoa egokitzea Toki araubideko oinarriei buruzko Legeak populazio handiko udalerrietarako ezarritako udal gobernu egiturara.

· Udal alor bakoitzean egitea bertan gauzaturiko jarduerari buruzko urteko oroitidazkia. 

· Eskuliburu batean zehaztea udal-kudeaketako prozedurak; batez ere, udalean ezarritako informatikako aplikazioei dagozkienak, era horretan erabiltzaileei informazioa eskaintzeko haien funtzionamenduari buruz.

· Kontabilitatea kudeatzen duen informatikako aplikazioa modernizatzea, kontabilitateari buruzko legedian ezarritako baldintzetara egokituz, horrela lanabes baliagarria izan dadin, udalaren kudeaketarako eta erabakiak hartzeko informazio zuzen eta egokia emanen duena.

· Jardunbideak ezartzea, udal alorrek emandako zerbitzuetatik eratorritako eragiketa eta egitate ekonomiko-finantzario guztiak diruzaintza eta kontabilitate departamentuei komunikatzea bermatuko dutenak. 

V.4. Udalaren aurrekontu-dirusarrerak

Udalaren eskubide aitortuak 216 milioi eurokoak izan dira 2005. urtean, eta honako kontzeptu hauei dagozkie:


Dirusarreren kapituluak

	
	Eskubide 

aitortuak
	Eskubideen guztizkoaren gaineko ehunekoa
	Igoeraren ehunekoa, 2004. urtearekin alderatuta

	Zergak
	50.443.550
	23
	7

	Tasak, prezio publikoak eta beste dirusarrera batzuk
	23.373.200
	11
	28

	Transferentzia arruntak
	70.485.831
	33
	4

	Ondare-dirusarrerak
	2.296.586
	1
	1

	Inbertsioen besterentzea
	59.124.712
	27
	695

	Kapital-transferentziak
	5.715.907
	3
	16

	Finantza-aktiboen aldaketa
	1.705.792
	1
	8

	Finantza-pasiboen aldaketa
	2.805.547
	1
	-86

	Aitorturiko eskubideak, guztira
	215.951.125
	100
	27


Udalaren dirusarreren fiskalizaziotik ateratako ondorio nagusiak honako hauek dira:

Tributuak

Honako tributu hauek berrikusi dira:

	
	Aitorturiko eskubideak
	2004. urtearekiko aldaketa

	Hirilur kontribuzioa
	20.270.130
	5

	Eraikuntza, instalazio eta obren gaineko zerga 
	8.047.700
	7

	MUG: Ibilgailuak bide publikoan aparkatzea
	4.973.334
	32

	Barrakak, kaleko industriak eta herriz herrikoak
	640.475
	13


Egiaztatu ahal izan denez, tributu horiek, oro har, behar bezala kudeatzen dira, haiei buruzko araudian ezarritakoari jarraikiz likidatzen eta kobratzen dira, eta egokiro kontabilizatuta daude. 

MUGen ondoriozko dirusarrerak ehuneko 58an daude gauzatuta. Horretarako arrazoia da eremu berrietarako zabalkundea, 2005eko irailerako aurreikusia, ez zela indarrean sartu 2005eko ekitaldian. 

ORAren ondoriozko dirusarrera horiei dagokienez, ez da agertzen erregularki urratsik egiten denik kobrantza-makinen dirubilketa eta kontaketa eragiketak kontrolatu eta fiskalizatzeko. 2005eko hileroko likidazioak atzerapen nabarmenez onetsi ziren, eta ekitaldi hartan 13 likidazio kontabilizatu ziren, 2004ko abendukoa ere bertan aintzat hartu baitzen, 303.007 eurokoa.

Transferentzien ondoriozko dirusarrerak

Kapital-transferentzien ondoriozko dirusarreren ehuneko 39 gauzatu da; gehienbat, Europar Batasuneko dirulaguntzen betetze-maila apalarengatik.

Egiaztatu ahal izan da udalak Mendillorriko gizarte-etxe eta liburutegiaren obrarako 555.936 euroko dirulaguntza ez zuela jaso, hain zuzen ere, Nafarroako Gobernuarekin sinaturiko hitzarmenean ezarritako obra-esleipen eta hasierarako epeak bete ez zirelako. 2003an hasitako eta 2005ean bukatutako obra horren kostu erreala 3.949.368 eurokoa izan zen, eta Nafarroako Gobernutik 3.250.400 euroko finantzaketa jaso zuen, aurreikusita zeuden 3.806.336 euroen ordez.

Nafarroako Gobernutik jasotako transferentziei eta dirulaguntzei dagokienez, bai arruntak bai kapitalekoak, kontabilitate-departamentuak ez dauka beti eskueran haiei buruzko informaziorik. Informazio-falta horren ondorioz, dirusarrera hauek oker kontabilizatu dira, aplikatzeke dauden kontusailetan.

Inbertsioak besterentzea.

Lurzatiak besterentzearen truke espero diren dirusarrerak, guztira 31.889.960 eurokoak, ehuneko 178an bete dira, eta sorturiko eskubideak 56.787.324 eurokoak dira. 

Aurrekontu-espedientean ez da agertzen aurrekontuko zenbatekoa jasaten duten lurzatien xehetasunik. Ildo horretan, 2005eko aurrekontuei buruz udaleko idazkariak eginiko txostenean adierazten da aurreikusitako dirusarrera horiek ez daudela behar bezala justifikatuta, besterengarriak diren orubeak ez baitira zehazten, eta haien aurretiazko balioespena ere ez baita azaltzen.

Egindako inbertsioen besterentzetik heldu diren dirusarrera guztietatik ehuneko 32 berrikusi da, eta hori bi lurzatiren salmentari dagokio. Salmenta horien zenbatekoak izan dira 13.170.171 eta 5.632.678 eurokoak. Besterentzea egin da enkante publiko bidez, eta aplikatzekoa den legedian ezarritako betekizunak errespetatuz. Dirusarrera horiek behar bezala fakturatu zaizkio erosleari eta, era berean, egokiro kontabilizatu, kobratu eta diruzaintza-gerakinean sartuak izan dira hirigintza-legediak ezarritako helburuei atxikitako baliabide gisa.

Pasibo finantzarioak

2005eko aurrekontuan 41.134.377 euroko zenbatekoarekin aurreikusitako zor guztia ez da itundu; batez ere, lurzatien besterentzetik lortutako baliabide likidoak egoteagatik. 

2005ean sorturiko dirusarrerak izan ziren soilik 2.805.547 euroko zenbatekoko maileguen ondoriozkoak, Viviendas de Navarra SA (VINSA) enpresa publikoak sinaturiko mailegu batean udala subrogatzeari dagozkionak. Eragiketa hori gauzatu da 2002. urtean VINSAk eta udalak adosturiko lankidetza-hitzarmen batean ezarritakoari jarraikiz. Hitzarmen horren xedea zen etxebizitzaz aldatu beharreko jendearentzat enpresa publiko horrek etxebizitzak sustatu eta eraikitzea, eta geroago haiek udalari saltzea. 

2005eko ekitaldiaren amaieran Nafarroako Gobernuarekin zegoen 4.207.085 euroko zor ordaindugabea entitate finantzario batekin birfinantzatu da, amortizazio-epea 2tik 15 urtera luzatzeko xedez. Eragiketa hori osoko bilkurak onetsi zuen, eta Toki ogasunei buruzko Foru Legeak kreditu-eragiketak ituntzeari buruz ezarritakoari jarraikiz izapidetu zen. 

Udalaren dirusarrerei dagokienez, hona gomendioa:
· MUGAko kobraketa-makinen kobraketa, dirubilketa eta dirukontaketa eragiketak fiskalizatu eta kontrolatzea, eginiko kontrol jarduketen justifikazioa hobetzea eta emakida-hartzailea den enpresari hilero eginiko likidazioak epe barrenean onestea.

· Udal alorren eta kontabilitate departamentuaren arteko informazioa eta komunikazioa hobetzea, udalari emaniko transferentziak eta dirulaguntzak egokiro erregistratu eta kontabilizatzeko.

· Lursailak besterentzearen ondoriozko dirusarrerei buruzko aurreikuspenak oinarritu behar dira besterendu nahi diren lursailetako bakoitzari buruzko aurretiazko azterlan edo txosten teknikoetan.

V.5. Udalaren aurrekontu-gastuak.

Udalak 2005ean aitorturiko betebeharrak 193 milioi eurokoak izan dira, eta honako gastu hauei dagozkie:

	Gastuak
	Aitorturiko betebeharra
	Guztizko gastuaren gaineko %
	2004. urtearekiko gehikuntza, %

	Langileria
	66.224.348
	34
	6

	Ondasun arruntak eta zerbitzuak erostea
	54.699.875
	28
	9

	Finantza-gastuak
	894.403
	
	0

	Transferentzia arruntak
	13.910.995
	7
	15

	Inbertsio errealak
	43.569.377
	23
	46

	Kapital-transferentziak
	7.613.247
	4
	25

	Aktibo finantzarioak
	1.708.007
	1
	-46

	Pasibo finantzarioak
	4.094.005
	2
	100

	Aitorturiko betebeharrak, guztira
	192.714.257
	100
	16


Langile gastuak

2005eko plantilla organikoaren behin betiko onespena udalaren Osoko Bilkurak 2005eko ekainaren 2an erabaki zuen. Hona plantillaren osaera:

	Araubidea
	2005
	Postu beteak
	Lanpostu huts erreserbadunak
	Lanpostu hutsak

	Funtzionarioak
	1.339
	763
	144
	432

	Lan-kontratudunak
	22
	6
	14
	2

	Behin-behineko langileak.
	36
	36
	
	

	Lanpostuak, guztira
	1.397
	805
	158
	434


Aurreko ekitaldiarekin alderatuta, 63 lanpostu gutxiago dagoela nabaritu da. Horren arrazoia da, nagusiki, 2004. urteko 45 lanpostu amortizatu izana. Horrez gain, 2005eko ekitaldian zehar 18 lanpostu amortizatu ziren, Hiri Kontserbazioko Alorrekoak. Plantilla ez zen aldatu.

Lanpostu hutsek, 434, plantillako lanpostu guztien ehuneko 32 egiten dute. Haien ehuneko 66 beteta zegoen aldi baterako kontratatutako langileekin, haien ehuneko 13 udal funtzionarioekin, eta gainerakoa, ehuneko 21, bete gabe daude. 
2005ean zehar ez da lan-eskaintza publikorik izan, eta 2004ko eskaintza publikoari zegozkion 10 posturako dei egin da. 2004rako onetsitako eskaintzak guztira 186 postu hartzen zituen, eta horietatik 134 oraindik deitu gabe zeuden 2005eko ekitaldian. 

2005eko ekitaldian, langileria pasiboaren kostu garbia, Nafarroako Gobernuaren dirulaguntza kenduta, 11.839.190 eurokoa izan da, eta udal montepioaren kargura ordaindutako erretiro, alargun eta umezurtz pentsioei dagokie.

Langileria-gastuen berrikuspen-lanetik ondorioztatzen da ezen, oro har, ordaindutako sariak bat datozela lanposturako onetsitako ordainketa-kontzeptuekin, nahitaezko atxikipenak behar bezala egin eta kutxaratzen direla, eta gastu horiek baimenduta, egokiro kontabilizatuta eta ordainduta daudela.

Halere, akats hauek egiaztatu dira:

Udal montepioen ardurakoak diren pentsio-plan indardunetatik eratorritako betebeharrak ez dira zenbatetsi, eta, ondorioz, haietarako zuzkidurarik ere ez da egin.

Udalean administrazio-kontratu bat dela medio diharduten langileek, 1998an batzorde paritarioak hartutako erabakia dela medio, funtzionario izaerari berez lotutako ordainsariak jasotzen dituzte, antzinatasun, gradu eta familia-laguntzaren araberakoak.

Hileroko nomina-aldaketak baimenduta eta justifikatuta daude, baina ez, ordea, zenbatetsita.

Ez da inongo kontu-hartzerik egiten langileen gastuetan. Ildo honetan, Kontu-hartzailetzak 2006an zenbait urrats egin ditu.

Hona gure gomendioak:

· Udal montepioaren ardurakoak diren pentsio-eredu indardunetatik eratorritako betebehar aktuarialak zenbatetsi eta haietarako zuzkidurak ipintzea.

· Langileen antolaketa eta kudeaketarako irizpideak definitzea, lanpostuen amortizazioari, lan-eskaintza publikoari, eskainitako lanpostuetarako deialdiei eta lanpostuak betetzeari dagokienez, besteak beste.

· Eskuliburu batean formalizatzea langileen alorreko prozeduren deskripzioa; batez ere, nomina kudeatzeko aplikazio informatikoa.

· Langileen gastuei dagokienez Kontu-hartzailetzak eginiko fiskalizazioa jarraitzea eta osatzea.

· Oroitidazkian informazioa jasotzea plantillak ekitaldian zehar izandako bilakaerari buruz.

· Langileei buruzko espedienteak osatzea, kasuan kasuko langilearen inguruabar pertsonal guztiak eta harekiko emandako administrazio egintzak jaso ditzaten.

· Administrazio-kontratua daukatenei ordaintzea betetzen duten lanpostuari dagozkion ordainketa-kontzeptuengatik.

· “Ogasun publikoa, PFEZen hartzekodun” eta "Funtzionarioen osasun laguntza" izeneko kontuetan aurreko urteetatik datozen saldoak, 140.977 eurokoa eta 56.575 eurokoa, hurrenez hurren, berrikusi eta, kasua bada, erregularizatzea.

Ondasun arrunten eta zerbitzuen gastuak

Ondasun arrunten eta zerbitzuen kapitulu honetan berrikusi dira 2005ean eginiko esleipenen lagin bat eta urte horretan kontabilizaturiko gastu-kontzeptuen beste bat. 

Honakoak dira 2005ean esleituriko eta Comptos Ganberak berrikusiriko kontratuak:

	
	Lizitaz.
	Esleip.
	Epea
	Esleip. modua/prozed
	Kontratu mota

	Bide publikoa garbitzea
	53.322.833
	53.104.117
	7 urte eta hilabete bat
	Lehiaketa irekia
	Emakida-zerbitzuaren kudeaketa



	MUGAren kudeaketa Iturraman eta Arrosadia eta Donibaneko zati batean
	26.752.750
	24.976.528
	10 urte
	Lehiaketa irekia
	Emakida-zerbitzuaren kudeaketa



	Udal azoketarako marketing plana
	30.000
	29.847
	3 hilabete
	Negoziatua publizit.


	Laguntza teknikoa



	Auzoz auzoko merkataritza-jarduketarako plana
	60.000
	57.000
	4 hilabete
	Negoziatua publizit.


	Laguntza teknikoa




Kontratu horietan guztietan, kontratazio-espedienteen izapidetzea, haien esleipena eta haien gauzatzea egin da, oro har, kontratu-legediari jarraikiz, honako alderdi hauetan izan ezik:

· Bide publikoa garbitzeko zerbitzuaren esleipenean esleipen-hartzaileari ez zaio eskatu baldintza-orriko betekizun bat; alegia, nahitaez langileen ehuneko 4 ezgaituak izatea. Bestalde, kontratazio-mahaiak aldatu egin du baldintza-orrian ezarritako esleipen-irizpideetako batzuen balioespena, nahiz eta aldaketa horrek eraginik ez duen esleipenaren emaitzan.

· Eremu berrietarako MUGAren kudeaketa-zerbitzua esleitzean, esleipen-irizpide gisa aintzat hartu da lizitatzaileak zer-nolako esperientzia daukan zerbitzua ematen eta kudeatzen, eta gaitasun-irizpidea behar du izan.

Ez kasu batean eta ez bestean, esleipenaren iragarkia ez da NAOn argitaratu.

· Auzoz auzoko merkataritza-jarduketarako planari dagokionez, behin betiko berme-ematearen eta tributu-betebeharrak bete izanari buruzko frogaren izapideak bete dira kontratua formalizatu eta gero.

Azterturiko kontratu hauetatik eratorritako gastuak behar bezala baimendu eta kontabilizatu dira. Iturraman eta Arrosadiko nahiz Donibaneko zenbait eremutan MUGA kudeatzeak ez du inolako gasturik ekarri 2005ean, barruti berri horietan zerbitzua 2006an hasi baitzen funtzionatzen.

Ondasun arrunt eta zerbitzuen erosketen gastuetatik, berrikusitako kontzeptuak hauexek izan dira:

	Kontzeptua
	Aitorturiko betebeharrak
	Araubidea

	ANIMSAren zuzeneko zerbitzuak
	1.807.413
	Zerbitzu informatikoen urteroko programa, enkargu bidez formalizatua.

	Dirubilketa exekutiboaren zerbitzua
	900.142
	Kontratua

	Gayarre Fundazioa, ekarpena
	800.000
	Kontratu-programa 

	Urban proiektua
	745.717
	Nafarroako Gobernuaren CEINSA enpresa publikoarekiko hitzarmena.

	Gazteen etxearen kudeaketa
	354.667
	2000n esleitutako kontratua

	Telefono bidezko arreta zerbitzua
	306.833
	ANIMSA udal enpresarekiko kontratu-programa

	2004. urteko gastuak (juridikoak eta argiteriakoak)
	301.732
	


Gastu horiek azterturik, ondoko ondorioak atera dira:

· ANIMSAren zuzeneko zerbitzuak: Udaleko sistema informatikoen funtzionamendua bermatzeko diharduten ANIMSAko langileei dagozkienak. 

Gastu horiengatik udalari egin zitzaion fakturazioaren zenbatekoa da 2005. urteko zerbitzu informatikoen programan jasotako guztizko zenbatekoa, eta ez programa horretan aipaturiko 27 proiektu informatikoetako bakoitzaren egiazko gauzatzearen araberakoa (2005eko ekitaldia ixtean, badaude bukatu gabeko proiektuak). Nahiz eta ANIMSAk oroitidazki bat aurkeztu duen, proiektuen gauzatze-egoera deskribatzen duena, ez da zehazten egiazki zenbat ordu erabili dituzten proiektu bakoitzari esleituriko langileek, eta proiektu bakoitzean ezarritako helburuen erdieste-maila neurtzeko adierazlerik ere ez da ezartzen.

· Derrigorrezko dirubilketa egiteaz arduratzeko kontrataturiko agente exekutiboaren fakturazioa egin da kontratuan ezarritakoari jarraikiz, eta fakturazio horri erantsi zaizkio dirubilketaren hileroko likidazioa eta deuseztatuen eta kobraezinen zerrendak.

· Gayarre Fundazioari eginiko ekarpena erabili da aurreikusitako helburuetarako, bertako kontuetan eta 2005eko ekitaldiko auditoria-txostenetan ikusten denez.

· Urban proiektuaren gastuak dira Nafarroako Gobernuaren CEINSA enpresa publikoak erdigune historikoan eta Arrotxapean suspertze ekonomikorako eginiko jarduketen ondoriozkoak. Gastu horiek justifikatuta eta ordainduta daude hitzarmen arautzailean ezarritakoari jarraituz.

· Gazteen Etxearen zerbitzua kudeatzeagatik 2005ean fakturatutako gastua 354.667 eurokoa izan zen, eta ez 350.827koa, 2002an jatorria zuen hutsegite baten ondorioz; izan ere, Estatuko KPI aplikatu da, ehuneko hirukoa, eta ez 2,7, zeina baita baldintzen orrian ezartzen dena kontratuaren urteroko luzapenak eguneratzeko.

· Telefono bidezko arreta zerbitzuari dagokionez, zerbitzuko ikuskatzaileek eta teknikari dokumentalistek fakturatutako ordu-kopurua kalkulatzen da langile horiek egiazki lan eginiko ordu-kopuruari ehuneko bateko gehikuntza aplikatuz. Gehikuntza hori aplikatu izanari buruzko inolako justifikaziorik ez da inon ageri.

· 2004ko ekitaldikoak diren eta 2005ean kontabilizatuak izan diren argiteria-gastuei eta gastu juridikoei dagokienez, udaleko Osoko Bilkurak aldez aurretik aurrekontu-aldaketa bat onartu zuen (kreditu gehigarria), kasuko kontusailean egitekoa. 

Hona gure gomendioak:

· Administrazio kontratazioko espedienteak izapidetzea kontratuei buruzko legediak ezarritako eskakizun formal guztiak betez.

· Lizitatzailearen esperientzia balioestea kaudimen-irizpide gisa, eta ez kontratua esleitzeko irizpide gisa.

· Zerbitzu informatikoen programan esleituriko zuzeneko zerbitzuei dagokienez, langileria-gastuen egozpena eta fakturazioa egitea haiek proiektu informatiko bakoitzean daukaten egiazko betetzearen arabera, proiektu bakoitzerako ezarritako helburuak neurtzeko berariazko adierazleak definituz.

· Telefono bidezko arreta-zerbitzuari dagokionez, zerbitzu horretan diharduten langileek egiazki eginiko lan-orduak fakturatzea.

Inbertsioak

Inbertsioetarako hasierako aurrekontua, 2005ean, 61.138.295 eurokoa zen, eta 23.992.013 euro gehitu zitzaizkion, aurreko urtean egin gabeko inbertsioei zegozkien kreditu-gerakinak erantsiz. Aitorturiko betebeharrek, guztira 43.569.377 eurokoak, hasierako aurrekontuaren ehuneko 70 egiten dute, eta inbertsioetarako behin betiko aurrekontuaren ehuneko 51.

Horri buruz, gogorarazi beharrekoa da ezen, hala 2005eko aurrekontuei buruzko txostenean nola kontu-hartzailetzak eginiko aurrekontu-likidazioari buruzkoan, adierazten dela aurrekontuan sartu beharrekoak direla, soil-soilik, ekitaldian zehar diru bihurtzeko aurreikuspena duten kredituak. 

Inbertsioen kapitulua osatzen duten 124 kontusailen betetzea honako hau da, tartez tarte:

	Kontusail-kopurua
	Betetzea
	Batez-bestekoa
	Aitorturiko betebeharrak

	50
	% 20 baino gutxiago
	7,5%
	1.299.423

	13
	% 20 eta % 40 artekoa
	31%
	5.305.672

	17
	% 40 eta % 60 artekoa
	55%
	15.447.683

	9
	% 60 eta % 80 artekoa
	71%
	7.542.382

	35
	% 80 eta % 627 artekoa
	114%
	13.974.217

	
	GUZTIRA
	51%
	43.569.377


2005eko fiskalizazioan berrikusi dira hala ekitaldian esleituriko inbertsioak nola aurreko ekitaldietakoak.

1.- 2005eko ekitaldian esleituriko inbertsioak

	INBERTSIOA
	Lizitaz. prezioa
	Esleipen prezioa
	merkatze %
	Esleipen-eguna/ epea


	2005ean aurreikusitako kreditua
	Aitorturiko betebeharrak, 2005



	Azpilagañako haur eskola
	2.168.999
	2.023.467
	6,7
	11/10/05

425 egun
	1.000.000
	43.647

	Autobusen geltokia:
	36.565.690
	31.815.207
	13
	14/6/05

19 hilabete
	3.745.000
	3.135.429

	Marcelo Celayetako sareak
	4.275.851
	3.249.219
	24
	5/7/05

240 egun
	2.030.762
	1.223.367


Hiru kontratu horiek lehiaketa irekiaren bitartez esleitu ziren. Eginiko azterketatik ondorio gisa ateratzen da ezen kontratazio-espedientearen izapidetzea, haren esleipena eta betetzea ere, oro har, kontratu-legediari jarraikiz egin zela.

Hala ere, zenbait akats aurkitu dira, hala nola kontratuei buruzko legeak ezartzen dituen txosten batzuk egin ez izana, baldintza-orrietan ez balioestea proposamen teknikoan aintzat hartutako alderdiak, akatsak lizitazioaren eta esleipenaren publizitatean eta jasotako abalak kontabilizatu ez izana, nagusiki. Udalak jasotako abalak Diruzaintza Departamentuan zaindu eta erregistratzen dira, baina udal alor guztiek ez dizkiote diruzaintzari jakinarazi eta igorri; horrela, bada, aipaturiko erregistroa osatu gabe dago.

Azpilagañako haur eskolaren obrari dagokionez, hasierako proiektua 2002ko abenduan esleitu zen, 2003ko urrian aldatu zen eta, geroago, beste aldaketa batzuk egin zitzaizkion, Hezkuntza Departamentuaren eskakizunetara egokitzearren. Aldaketa horiek guztiek eta prezioen eguneratzeak ehuneko 35,56 gehitu zuten obraren hasierako aurrekontua, behin betiko aurrekontua 2.168.999 eurokoa izatera iritsi arte. Proiektuaren berrikuste eta eguneratze gastuak, 2005ean ordaindutakoak, 6.300 eurokoak izan ziren.

Obra hau 2005eko urrian esleitu zen, eta urte bereko azaroan hasi zen. 2006ko otsailean Tokiko Gobernu Batzarrak kontratua aldatzea erabaki zuen, obraren zimentaziorako eginiko hondeaketan sorturiko ustekabeko arrazoiengatik. Aldaketa hori 109.865 eurokoa zen. Esleipen-prezioaren % 5,43ko aldaketa horrek ez du betetze-epe handiagorik erakarriko, txosten teknikoetan adierazten denez. 

Iruñeko errepide bidezko bidaiari-garraiorako geltokirako obra-emakidarako kontratuaren xedeak bere barrenean hartzen du obra gauzatzea eta haren ustiapena. Obraren gauzatzea 31.815.207 eurotan esleitu zen, eta horietatik 27.000.000 udalaren kargura dira. Udalak eta Nafarroako Gobernuak hitzarmen bat sinatu zuten, obraren finantzaketa arautzeko. Ezarri zenez, Nafarroako Gobernuaren dirulaguntzaren gehieneko zenbatekoa 17.184.972 eurokoa izanen zen.

Marcelo Celayetako sareen obra bukatu da, eta 2006ko ekitaldian jaso da, aurreikusitako epean eta esleipen-prezioaren gaineko inolako gehikuntzarik gabe.

2.- Aurreko ekitaldietan esleituriko inbertsioak:

	INBERTSIOA
	Esleipenak
	Aldak. 2005ean
	Aitorturiko betebeharrak 2005


	Kultura zentroa, liburutegia eta kirol instalazioak Iturraman
	4.980.327


	192.296

322.037  
	3.052.956

	Kondestablearen Jauregia
	8.428.121
	547.032

242.495
	1.864.300


Egiaztatu ahal izan denez, aztertutako obren aldaketak, Tokiko Gobernu Batzarrak 2005ean onetsirikoak, kontratu-legediak ezarritakoari jarraikiz izapidatu dira.

Iturramako kultura, liburutegi eta kirol instalazioetako zentroan eginiko inbertsioei dagokienez, egiaztatu ahal izan da haren eraikuntzan izandako atzerapenaren ondoriozko inolako zehapenik ez dela ezarri, nahiz eta txosten juridiko batean kontratazio-organoa ohartarazten den zehapena ezartzea bidezkoa dela. 2006an amaitutako inbertsio horren guztizko kostua esleipen-prezioa baino ehuneko 10 gehiagokoa izan da.

Kondestablearen Jauregiaren obra 2005ean hasi zen, eta urte horren amaieran obra horrek bere gauzatze materialean ehuneko 20,83ko atzerapena dauka pilatuta. Atzerapen hori egozten zaie proiektuan izandako hainbat desbiderapeni, honelako arrazoiak tarteko: eraikinaren egoera eta aztarna arkeologikoak agertu izana, besteak beste. 
Obra hau Europako Batasunak finantzatua da. Finantzaketa hori da babes daitekeen gehienekoaren gaineko ehuneko 50ekoa (6,7 milioi euro). Europako Batasunak hasiera batean ezarritako obra-amaierako epeari dagokionez (2006ko amaiera), luzapen bat lortu da, formalizatu gabekoa, 2008. urtearen amaierara bitartekoa.

Aztertutako inbertsio-gastu guztiak, bai ekitaldian bai aurreko ekitaldietan esleitutako obrei dagozkienak, justifikatuta eta behar bezala kontabilizatuta daude.

Bestalde, egiaztatu ahal izan da ezen finantzaketa atxikia daukaten inbertsio-gastuen proiektuek ez dituztela beti egokiro jasotzen inbertsioaren eta atxikitako dirusarreren datu guztiak, ez eta ekitaldi bakoitzaren amaieran haiek izan duten egiazko betetzea ere. 

Inbertsioei dagokienez, hona gomendioa:

· Inbertsioetarako urtero aurrekontuetan egiten den diru-ezarpena hobetzea, kontuan harturik haiek esleitu eta betetzeko aurreikusitako epeak, eta inbertsio-planen jarraipena eta kontrola bai ikuspegi fisikotik bai finantzariotik egiteko prozedurak ezartzea.

· Obra-kontratazioko espedienteen izapidetzean bete egin behar dira kontratuei buruzko legediak ezarritako betekizunak, hala nola araudiak eskatutako txosten guztiak egitea, lizitazioaren eta esleipenaren publizitatea egitea Kontratuei buruzko Foru Legeak ezarritako hedabide guztietan eta iragarkietarako ezarritako edukia agertuz, jasotako abalak ordena-kontuetan kontabilizatzea, bai eta horiek Diruzaintza Departamentura bidaltzea ere, han gorde eta administratiboki erregistra ditzaten, eta kontratazio-mahaia formalki eratzea, besteak beste.

· Kontabilitate-sistema informatikoan halako prozedurak ezartzea non ahalbidetuko baitituzte gastu-proiektuetan sartuta dauden finantzaketa atxikiko gastuen kontrola eta jarraipena.

Transferentzia-gastuak

Udalak emandako ondoko transferentziak aztertu ditugu:

	Kontzeptua
	Aitorturiko betebeharra

2005
	Kapituluko gastu guztiaren gaineko ehunekoa

	TRANSFERENTZIA ARRUNTAK
	
	

	A Haur Eskolak
	4.345.742
	31

	Kirolaren sustapena eta babesletza
	1.589.184
	11

	Kapital transferentziak
	
	

	Hirigintza Gerentziari eginiko kapital-ekarpena
	1.598.125
	21

	Bide publikoko obretarako transferentzia
	517.637
	7

	Urban proiektuko enpresentzako transferentzia
	613.590
	8


Transferentzien ondoriozko gastuen fiskalizaziotik ateratako ondorioak honako hauek dira:

· Haur eskolentzako ekarpena egiten da udalaren eta erakunde autonomoaren artean sinaturiko kontratu-programan ezarritako baldintzetan, eta haren jarduera orokorra finantzatzen du. 

· Kirolaren sustapen eta babesletzarako transferentziak kudeatzen dira Hezkuntza, Gazteria eta Kirol alorretik. Gehienak izendunak dira, eta horrela jasoak agertzen dira aurrekontua betetzeko oinarrietan. Udalak eta zenbait kirol entitatek sinaturiko hitzarmenetan arautzen dira. 

Egiaztatu ahal izan da kirolaren sustapen eta babesletzarako dirulaguntzak izapidetzen eta ematen direla hitzarmenean onetsiriko moduan eta aurrekontua betetzeko oinarrietan ezarritakoari jarraikiz, eta ordaintzen direla baldin eta aldez aurretik onuradunak jarduera egin izana frogatzen badu. 

Hala ere, aurkeztutako justifikazioarekiko adostasun-txostena ez da beti egiten, eta dirulaguntza kobratze aldera erantsitako likidazioan sartutako gastuen frogagiriak ere ez dira beti egiaztatzen. Ikusi dugu badaudela zenbait gastu, 13.126 euroko zenbatekoa egiten dutenak, eta horien frogagiririk ez zela aurkeztu.

Obrak finantzatze aldera Hirigintza Gerentziari eginiko ekarpena justifikatuta dago, erakunde autonomo horrek aurkeztutako fakturak direla-eta. 

Bide publikoko obretarako dirulaguntza izendunak finantzatzen ditu Azueloko monasterioaren plazako jabeen elkarteak eginiko inbertsioak, eta dirulaguntza hori izapidetu, eman eta ordaindu da udalak eta elkarte horrek sinaturiko eta udaleko osoko bilkurak onetsiriko obra-hitzarmenean ezarritako moduan.

Europako ekimeneko Urban programako enpresa txikientzako transferentzien zergatia dira 2004ko deialdia daukaten laguntza batzuk, Alde Zaharrean eta Arrotxapean kokatuta dauden merkataritza, ostalaritza eta artisautza sektoreko 96 enpresak eginiko inbertsioetarako eta jarduerari ekiteko. Laguntza horiek izapidetu, eman eta ordaindu dira beren oinarri arau-emaileetan ezarritakoari jarraikiz.

Transferentzien gastuei dagokienez, hona gomendioa:

· Dirulaguntza izendunei eta salbuespen gisa zuzenean ematen diren bestelakoei dagokienez, lehia printzipioa aplikatu ezinekoa dela justifikatzea.

· Dirulaguntzaren onuradunak aurkeztutako justifikazioa egiaztatzea, aurkezturiko justifikazioarekiko kudeaketa-zerbitzuak duen adostasunari buruzko txostena egitea eta dirulaguntzen justifikazio-kontua osatzen duten dokumentu guztiak kontu-hartzailetzara bidaltzea, haien fiskalizaziorako, aurrekontua betetzeko oinarrietan ezartzen den bezala.

V.6.Udalaren egoera-balantzeko kontuak

Iruñeko Udalaren egoera-balantzeko honako multzo hauek aztertu ditugu:

Itxitako ekitaldietako zordunak


2004ko ekitaldian eta aurrekoetan aitorturiko eskubideen zordunek 7.242.070 euroko zenbatekoa egiten dute 2005eko abenduaren 31n. Zordun horiek, bai eta dirusarreraren kontzeptua eta hura sortu zeneko urtea ere, identifikatuta daude. 

Diruzaintza-gerakinetik 2.856.858 euro deskontatu dira, dirubilketa zaileko eskubide gisa hartuta.

Zor horietako gehienak (kanpoan utzirik ondare-dirusarrerak eta dirulaguntzak) kobratzeko zuzemenak premiamendu bidez egin ditu udaleko dirubilketa-agenteak, trafiko-isunekin batera, zeinak ez baitira kontabilizatzen harik eta kobratzen diren arte. 

Ekitaldi itxietako zordunen lagin bat aztertu dugu, 1.593.583 euroko zenbatekoa egiten duena; alegia, guztizkoaren ehuneko 22. Horien artetik nabarmentzekoak dira kobratzeke dauden honako kontzeptu hauek:

· 2002ko ordezko betearazpenaren tasa, San Pedro etxe-taldeari dagokionez. Zenbatekoa: 1.121.967 euro. Zor hori dirubilketa-agentearen eskuetan utzi zen, baina esekitako zor bat da, errekurtsoa aurkeztu baitute.

· Dirulaguntzak, 29.485 euroko zenbatekoa dutenak, honakoei dagozkienak: 1999. urteko osasun-arloko 7.392 euroko dirulaguntza bati eta Urban proiektua dela-eta likidatzeke dauden 2003 eta 2004ko dirulaguntza batzuetako 48.726 eurori.

· 38.819 euro, 2003 eta 2004ko ondare bidezko dirusarreretakoak, etxebizitzaz aldatu beharreko jendearentzako etxebizitzak alokatzetik datozenak gehienbat.

· 8.369 euro, 1994 eta 2004ko inbertsioak besterentzeari dagozkionak.

· 2002ko jarduketa-unitateen aprobetxamenduak. Zenbatekoa: 68.937 euro.

Hona gure gomendioa:

· Itxitako ekitaldietako zorrak aztertu eta, kasua bada, garbitu, baldin eta horien kobrantza ez bada premiamendu bidetik kudeatzen; horrez gain, kobrantzarako beharrezkoak diren urratsak eta jaraipena egitea.

Kontu finantzarioak 
Udaleko kontu finantzarioen saldoa, 2005eko abenduaren 31n, 58.143.581 eurokoa da, eta honako kontu haueki dagokie:

	
	Saldoa 2005-12-31n

	Kutxa 
	15.447

	Kontu korronteak 
	7.160.205

	Epe laburreko ezarpenak 
	29.000.000

	Kreditu kontuetako kreditu erabilgarria
	21.967.929


Kontu korronteen eta epe finkorako ezarpenen errendimendu orokorra, 2005ean, 105.784 eurokoa izan da.

Ez dira kontabilizatu dirubilketa-kontu murriztuak. Horien saldoa, 2005eko abenduaren 31n, 57.275 eurokoa izan da.

Banku-kontuen funtsak erabiltzerakoan, beharrezkoa da ahalordeen baterako sinadura.

Diruzaintzako egoera-orriak, zeina erantsita baitago kontu orokorrari, ez du barnean hartzen saldo-berdinkatzeari buruzko akta. Halaber, ez du behar bezala jasotzen ekitaldian zehar eginiko aurrekontuz kanpoko eragiketen ondoriozko kobrantza eta ordainketen zenbatekoa, nahiz eta desdoikuntza horrek ez duen eraginik diruzaintzak azkenean duen izakin-egoeran.  

Hona gure gomendioak:

· Dirubilketa-kontu murriztuak kontabilitatean jasotzea.

· Kontu korronteetako saldo-berdinkapenaren egoera-orria eranstea diruzaintzako egoera-orriari.

· Diruzaintzako egoera-orrian jasotako aurrekontuz kanpoko kobrantza nahiz ordainketek zordun eta hartzekodunen aurrekontuz kanpoko egoera-orrietan agertzen direnekin daukaten aldea zuzendu behar da, eta horren zergatia identifikatu.

Aplikatzeko dauden kontusailak

2005eko abenduaren 31n, aplikatzeko dauden kontusailen saldo hartzekodunak 770.292 euro egiten du, eta kontzeptu hauei dagokie:

	KONTZEPTUA
	Saldoa 2005-12-31n

	Urbanizazio kuotak
	631.276

	Kobratutako aurrekontu-dirusarrerak, aurrekontuari aplikatzeko daudenak
	139.016


Urbanizazio kuotak dagozkie kontzeptu horrengatik udalak Mendebaldeko lurzatien jabeei eginiko kobrantzei, zeinek hamar urte baino gehiago daramaten Hirigintza Gerentziari ordaintzeke. Zor horri dagokionez, udaleko osoko bilkurak 2001eko abuztuaren 2an erabaki zuen ez likidatzea, Mendebaldeko poligonoaren behin betiko likidazioa onetsi bitartean.

Hona gure gomendioa:

· Kontabilitate eta diruzaintza departamentuen artean koordinaturiko mekanismoak taxutzea kobratutako aurrekontu-dirusarrerak identifikatzeko eta haien jarraipena egiteko, horiek aurrekontuari behin betikoz aplikatu ahal izateko. 

Itxitako ekitaldietako hartzekodunak

Itxitako ekitaldietako (2004 eta aurrekoak) hartzekodunen saldoa 167.810 eurokoa da 2005eko abenduaren 31n. 2005eko ekitaldian zehar, kontu horretako mugimenduak honakoak izan dira:

	Hartzekodunak
	Saldoa 2005-01-01ean 
	2005ean eginiko ordainketak
	Saldoa 2005-12-31n

	2004
	27.029.675
	27.022.880
	6.795

	2003
	65.653
	33.616
	32.037

	1991tik 2002ra
	128.978
	0
	128.978

	Guztira
	27.224.306
	27.056.496
	167.810



Hartzekodunen lagin bat aztertzean zenbait faktura aurkitu ditugu, 420.914 euroko zenbatekoa egiten dutenak, 1995etik 2004ra bitartekoak, eta soilik kasuko arloetan erregistratuak izan direnak. Faktura horietako batzuen hartzekodunek haiek erreklamatu dituzte. 

Hona gure gomendioak:

· 1995etik 2004ra bitarteko gastu erregistratuak aztertzea eta haiek izapidetzea beren egoerari dagokion moduan, dela haiek kontabilizatuz, dela haiek deuseztatuz. 

· Aztertu eta, kasua bada, garbitu behar da ekitaldi itxietako hartzekodunen saldoa, haien preskripzioa eta kontabilizatutako saldoen zuzentasuna egiaztatze aldera.

V.7. 2005eko ekitaldiko urteko kontu bateratuen oroitidazkia.

2005eko ekitaldiko kontu bateratuen oroitidazkiak bere barruan, oro har, behar adinako informazioa hartzen du kontu orokorra osatzen duten eta udalari, bere erakunde autonomoei eta enpresa publikoei dagozkien egoera-orri bateratuak behar bezala ulertzeko. 

Hala eta guztiz ere, eta urteko kontuen ulermena erraztu eta areagotzearren, honako gomendio hauek egiten ditugu:

· Udalaren jardueratik heldu diren gorabeheren egoerari buruzko informazioa osatzea.

· Oroitidazkian informazioa sartzea ekitaldia ixtean kobratzeke dauden isunei buruz; izan ere, kutxako irizpideari jarraikiz kontabilizatzen dira. 

· Udalaren, erakunde autonomoen eta enpresa publikoen emaitza ekonomikoaren kontua bateratzea.

V.8. Udalaren menpeko erakundeak

Udalaren menpeko erakundeetako batzuen alderdi hauek azpimarratzen ditugu, haien urteko kontuetan eta kanpo auditoreek eginiko auditoria-txostenetan jasotako informazioa oinarri gisa harturik:

Udaleko Hirigintza Gerentzia erakunde autonomoa

Hirigintza Gerentziaren 2005eko ekitaldiari buruzko auditoria-txostenak bi lerrokada azpimarragarri jasotzen ditu. Haietan, honakoa nabarmentzen da:

Hirigintza-jarduketa bati atxikitako poligono bateko zenbait lurzati Nafarroako Gobernuari eta Vinsari besterentzearen ondorioz, lurzati horiekin zerikusia duten gainkostuek Iruñeko Udalaren kargura egon beharko dute.

Administrazioarekiko auzien jurisdikzioak emandako epai bat dela medio, lurzati-berrantolamenduko proiektu bati atxikitako obra jadanik eginak direla-eta fakturatutako urbanizazio-gastuak murriztera kondenatzen da. Itzultzeke daude, bidegabeki jasotako dirusarrera gisa, 1.283.313,86 euro. Itzulketa horiek gauzatuko dira Iruñeko Udalak eginiko transferentzien bitartez. 

Pamplona Convention Bureau, S.L. merkataritza-sozietatea

Udalak ehuneko 30eko partaidetza dauka Pamplona Convention Bureau SL enpresa publikoaren kapitalean. 2005ean zehar, udalak 48.000 euroko ekarpena egin du, bere partaidetzaren arabera, funtzionamendu-gastuen finantzaketarako. Enpresa honek bidalil egin ditu bere kontuak eta auditoria-txostena udalera, baina horiek ez dira kontu orokorreko atalak.

Hona gure gomendioak:

· Kontuan izatea Hirigintza Gerentziatik hel litezkeen gorabeherek udalaren kontuetan izan dezaketen eragina. Haietako bat ez dago balioetsia, eta bestearen zenbatekoa 1.283.313 eurokoa da.

· Berriro ere gomendatzen dugu Hirigintza Gerentziako hirigintza poligonoetako kontuak itxi eta likidatzea.

· “Pamplona Convention Bureau, S.L.” sozietatearen kapitalaren gehiengoak daukan izaera publikoa dela-eta, zehatz bedi zer administraziok sartuko dituen bere kontuei buruzko informazioan sozietate horren kontuak.

BEHIN-BEHINEKO TXOSTENARI BURUZ IRUÑEKO UDALEKO ALKATEAK EGINDAKO IRUZKINAK
Lehendakari agurgarri hori:

Joan den ekainaren 12an Iruñeko Udalaren 2005. ekitaldiari buruzko behin-behineko fiskalizazio txostenaren onespena jakinarazi zeniguten. Behin hura aztertu eta ondoren, eskerrak eman nahi dizkizugu urtetik urtera egiten dituzuen ekarpenengatik, oso balio handikoak baitira gure udalaren kudeaketa hobetzeko.

Azkenik, adierazi nahi dizut ez dugula alegaziorik eginen aurkeztutako txostena dela eta, eta ahalegintzen jarraituko dugula zure erakundeak egiten dizkigun gomendioak praktikan jartzeko.

Agur

Iruñeko alkatea: Yolanda Barcina Angulo

